[image: image1.png]


                   DEN NORSKE KYRKJA

                Gol og Herad sokneråd

Møtebok

for

GOL OG HERAD FELLESRÅD

Møte onsdag 14.10.2020 

Møtestart:
kl 10.00 i Herad kyrkje
Møteslutt:

kl 11.45
Til stade:



Medlemer:
Gunn Astrid Frøysok, Ole Dag Møllerplass, Jorunn Viljugrein Stake, Inger Lagmannsgård, Hilde Midtgård, Evi Anita Torp, Wenche Dahl-Michelsen Fløysand, Arnstein Bleiktvedt og Kristin Bakke Haugen.
Kristin Bakke Haugen deltok ikkje i sak FR 41/20 (inhabil)
Varamedlem:
Bjørg Møllerplass.
Andre:

Anne Gerd Jorde, sekretær  

Forfall:
Olveig Synnøve Engene.
SAKER:

FR-sak  38/20:
Godkjenning av møteprotokoll frå møtet 02.09.2020

FR-sak  39/20:
Statusrapport rekneskap 2020- oktober

FR-sak  40/20:
Høyring – endringar i kyrkjeordning og enkelte andre reglar

FR-sak  41/20:
Kamben kapelltomt  - feste av område til parkering

FR-sak  42/20:
Orienteringssaker

FR-sak 38/20:  GODKJENNING AV MØTEPROTOKOLL  FRÅ MØTE 02.09.2020
Arkiv 012.2

Saksdokument:

1.Møtebok frå møtet 02.09.2020.
Dokumentet  ligg ved saka.

Saksopplysningar:

	Møtebok frå møtet i Gol og Herad fellesråd i møte 02.09.2020 vert lagt fram for eventuelle korrigeringar og til godkjenning.  


Framlegg  til vedtak:
Gol og Herad fellesråd godkjenner møteboka frå møte 02.09.2020
Gol og Herad fellesråd i møte 14.10.2020
VEDTAK :

Gol og Herad fellesråd godkjenner møteboka frå møte 02.09.2020
FR-sak  39/20:
STATUSRAPPORT REKNESKAP 2020 – PER OKTOBER










Arkiv 112










Saksdokument:









1. Utskrift av rekneskapen per 7. oktober  
Saksdokument 1  ligg som vedlegg.

Saksopplysningar:

I rekneskapsutskrifta ligg det lønsutgifter for dei 9 fyrste månadane. Ein del driftsutgifter som går via autopay er fram til dato for rapport, mens nokon få utgifter og alle inntekter som blir ført manuelt er fram til 15. september.
Rekneskapsutskrifta er alle tenesteområda sett under eitt. Dersom det er lik utbetaling alle månader, vil det etter 9 månader vera forbrukt 75% av kvar post dersom vi skal ligge akkurat på budsjettet.  Nokon postar blir betalt berre 1 eller 2 gonger i året og atter andre som inventar osv. kan styrast endå meir. Prosentsatsen bak må derfor vurderast på kvar post. Når det gjeld lønsposten så er det ei litt anna utrekning på grunn av trekk i løn  og  utbetaling av feriepengar i juni månad.  Her er satsen 72,1% etter at oktober er ført.  

Det er enno ikkje klart kor stort lønsoppgjeret for 2020 blir.  Det er kome signal på at lønsforhandlingane for 2020 blir i månadskifte oktober/november.  Men utifrå lønsoppgjeret i frontfaga som er ferdig handsama så vil lønsoppgjeret bli mindre enn det som er lagt i budsjettet og at lønsposten vil få eit mindreforbruk.

Alle timelister på vikar og ekstrahjelp kyrkjegard er kome inn og her er det også litt mindreforbruk. Men vikarposten inneheld også organistvikar i ferier og frihelger og mykje av vikarutgiftene på dette er ført på post 11102 arrangement. I dei tilefeller at vikar har eiga firma bli utgiftene ført her.  Denne posten er overskride slik at totalt vil desse to postane saman gå i balanse. 

Når det gjeld inntekstsida veit vi at vi får 25592 kr i lønstilskot på kyrkjegarden.  Kommunen har innvilga 60 000 kr som skal gå til gjerde ved Gol kyrkje.  Dette er av midlar som kommunen har fått ekstra til vedlikehald på kommunale og kyrkjelege eigedomar under coronatida.

Soknet har også fått innvilga 25 000 kr til liturgisk utstyr for barn (sjå sak i soknerådet).Utgiftene til dette utstyret vil koma på litt over 13000 kr meir enn tilskotet.  Dette finns det dekning for i driftsbudsjettet på trusopplæring og på inventarposten.
Forslag til vedtak:
Statusrapport for rekneskapen per oktober 2020 blir teke til orientering.  

Gol og Herad fellesråd  i møte 14.10.2020:

VEDTAK :
Statusrapport for rekneskapen per oktober 2020 blir teke til orientering.  

Sak 40/20:
HØYRING – ENDRING I KYRKJEORDNING OG ENKELTE ANDRE  REGLAR











Arkiv: 002
Saksdokument:








1. Høyringsnotat av 24. september 2020 – endringar i kirkeordningen og enkelte andre reglar.
Saksdokument 1 ligg som vedlegg.                                                                                                                       

Saksopplysningar:

Kyrkjeordninga for Den norske kyrkje vart vedteke i mars 2019. Kyrkjeordninga bygde på 

forslaget til ny trussamfunnslov i departementet sitt høyringsnotat frå 2017. 

Stortinget vedtok ny trussamfunnslov i april 2020. Den vedtekne trussamfunnslova er på 

nokon punkt annleis enn lovforslaget frå departementet i 2017, noko som medfører at 

det er nødvendig å foreta nokon endringar i kyrkjeordninga. 
Kyrkjeordninga har også slege fast at ordninga på enkelte punkt må følgjast opp med nærare bestemmelsar i regelverk.

 I denne høyringa fremmar Kyrkjerådet forslag til nokon endringar i 

kyrkjeordninga og enkelte andre reglar for å følgje opp dette. Samtidig blir det foreslått ein liten endring i reglar for bruk av liturgiske klede, for å følge opp kyrkjefaggjennomgangen som vart gjennomført våren 2020. Kyrkjerådet planlegg å fremja saka for Kyrkjemøtet 2021.

For endringane blir det vist til saksdokument 1 som ligg ved saka.  På side 13 -16 er forslag til endringane samla og på sidene tidlegare i dokumentet ligg argument for og mot forslaga og litt bakgrunn for dei.

Det er opp til fellesrådet om dei vil koma med uttale eller ei. Det er ingen  konkrete spørsmål å uttale seg om så uttalen må bygge på kva rådet meiner om dei ulike forslaga til ny ordning.

Høyringsfristen er  sett til 30. november. 
Forslag til vedtak:

Ingen forslag til vedtak.

Gol og Herad fellesråd i møte 14.10.2020:

VEDTAK :
Gol og Herad sokneråd ynskjer å sende inn følgjande kommentar:
Gol og Herad sokneråd ynskjer at Kyrkja sentralt arbeider med informasjonsmateriale som alle kan nytte lokalt om nye reglar for tilhørigheit.  Det er også eit ynskje at Kyrkja sentralt forhandlar fram kvar denne infoen kan/bør leggast ut (til dømes fødeavdelingar på sjukehus, helsestasjonar mm) og formidlar informasjonen ut til sentrale aktørar.  Informasjonsmateriale bør også sendast sokneråd og gjerast lett tilgjengeleg på internett» 
FR-sak  41/20:
KAMBEN KAPELLTOMT – FESTE AV OMRÅDE TIL PARKERING










Arkiv: 461








Saksdokument:

1. E-post frå  Erling og Kristin Haugen om festetomt parkering Kamben
2. Leigekontrakt frå 1978 om feste av området på Kamben

Saksopplysningar:

Gol sokneråd fekk i 1962 ei tomt på Kamben i gåve frå stølslaget der. Tomta var tenkt som stemneplass og eit eventuelt kapell. På 70-talet vart det sett ned ei nemnd som jobba med teikningar og kostnader for å få reist eit kapell på tomta.  I 1978 vart det underteikna ei leigekontrakt om å feste eit område på 0,6 da i 50 år på eit område like ved kapelltomta. Dette området ligg på andre sida av ein veg, men var tenkt som parkeringsplass.  Det var Kari og Steingrim Haugen som eigde dette området på den tida. Dagens eigar er Erling Haugen og Kristin Bakke Haugen.  I forbindelse med førebuing til overdraging av garden til neste generasjon, ynskjer Kristin og Erling Haugen å få eit raskt svar på om fellesrådet ynskjer å slette festekontrakta før den går ut i 2028 eller feste vidare.  Dersom kontrakten blir sletta, vil uteståande leige av området bli sletta av eigar.

I 1980 vart byggeplanane om kapell lagt bort og sidan har tomta berre vore brukt til enkelte friluftsgudstenster opp gjennom åra.   Det ligg ingen konkrete planer om noko bygging på tomta.  Det har kome idear siste åra om å setja opp ein gapahuk eller liknande på tomta, men ingen konkrete planar ligg føre.  Om det skulle bli bygging av ein gapahuk eller eit liknande bygg, vil dette bygget ikkje vera større enn at deler av tomta kan nyttast til parkering.

Det har vore årleg gudstneste på området dei siste åra. Då har bilane vorte parkert langsmed vegen til Kamben.  Det festa området har aldri vorte brukt.

Økonomi:

Det finns ein eigen bankkonto for kapelltomta på Kamben. Det står nå 23 080 kr på konto. Eventuelt forfalt festeavgift kan dekkast på denne kontoen.

Vurdering:

Området som er festa har aldri vore brukt og det er heller ingen planar å bruk av det i næraste framtid.  Dersom det i framtida skulle bli bygd eit større bygg på kapelltomta slik det var tenkt på 70 talet , ville det vera nyttig med ein eigen parkeringsplass. Etter som det ikkje ligg nokon konkrete planar om eit stort bygg på tomta, ser ikkje kyrkjeverja behov for at området skal festast vidare. 
Forslag til vedtak:

Festekontrakta på 0,6 da under gnr 12, bnr 5, feste nr 1 mellom eigar og leigetakar gamle Gol sokneråd, blir sletta  frå 15.10.2020.

Gol og Herad fellesråd i møte 14.10.2020:

VEDTAK :
Festekontrakta på 0,6 da under gnr 12, bnr 5, feste nr 1 mellom eigar og leigetakar gamle Gol sokneråd, blir sletta  frå 15.10.2020.

FR- sak 42/20: 
ORIENTERINGSSAKER
· Brannvatn og pumpehus ved Gol kyrkje

Det blir arbeid med å ta ut oksygenet frå røyra og setja på nitrogen i anlegget.  Dette kan ta ca 2 veker.  Det er møte med brannvesenet om anlegget torsdag 15. oktober. Og kyrkjetenerane og kyrkjeverje skal ha opplæring torsdag 22. oktober. 
· Tilsetting av vikar i diakonstilling i 2021

Det er tilsett vikar for Martha diakon frå januar til deseember 2021.  Den som vart innstilt som nr 1 har takka ja til stillinga.  Ho heiter Bahare B. Bjerg.
· Tilskot til utbetring av gjerde ved Gol kyrkje

Kommunen fekk nokon «coronamidler» til utbetring av bygg og anlegg.  Kyrkjene var også teke med som ein del av dette arbeidet.  Kommunen har innvilga 60 000 kr til utbetring av gjerdet ved Gol kyrkje.  Det er bestilt folk til å utføre arbeidet. 
· Tilskot til liturgisk utstyr for liturgisk utstyr for barn

Det er søkt om midlar til liturgisk utstyr for barn.  Gol har fått innvilga 25 000 kr som var maksimalt kva vi kunne få. Det er tenkt brukt til lysglobe for barn og liturgihefter for barn.  (sjå eiga sak i soknerådet).
· Dugnad Gol stavkyrkjetomt – riving av gjerde

På sist møte vart det bestemt at vi skulle få til ein dugnad på stavkyrkjetomta for å rive gjerdet.  Vi skulle jobbe med å få tak i folk på standen på Fårefestivalen.  Då det ikkje vart Fårefestival, har denne saka vorte liggande. (Kyrkjeverja hadde rett og slett gløymt den bort ei periode der andre saker var prioritert). Vi drøfter vegen vidare- innspel til kven vi kan spørje eller korleis få tak i folk?
· Ekstra ressurser til konfirmantundervisninga
Vi jobber med å skaffe eventuelt ekstra personell til konfirmantundervisninga. 
· Høyringar i DnK (Den norske kyrkja)
Det ligg ute i alle fall 10 høyringar i DnK med fristar i oktober og november.

Orientering om alle og kven som bør lagast sak på.
· Rapport tilstandsanalyse Gol kyrkje
Rapporten er nå kome og vart referert i grove trekk. Som venta så er taket det mest prekære og største løftet i tillegg til utvendig maling i løpet av 5 år.

Det er kostandsrekna til 112 000 kr på strakstiltak, 2 150 000 kr innan 5 år og ytterlegare 

50 000 kr seinare enn 5 år.  Reperasjonar totalt for 2 312 000 kr.

· Pilgrimsrute

Det kom gode tilbakemeldingar på pilgrimsruta i Gol som diakonen vår har jobba mykje med.  

Forslag på at det må skrivast om dette i kyrkjebladet og legge kart/info på Visit Gol og i kyrkjene.

Gol og Herad fellesråd i møte 14.10.2020:

VEDTAK :
1. Sakene teke til orientering.
2. Dugnad på stavkyrkjetomta annonserast på facebook. Gjerne ein dag rett før søppelplassen er open og frå kl. 17.00.

3. Kyrkjeverja sjekkar kva ansvar fellesrådet har når det gjeld ekstra ressursar til konfirmantar

4. Det blir skrive om Pilgrimsruta i eit kyrkjeblad og lagt ut info på Visit Gol og i kyrkjene.
___________________________________________________________________________

Adresse:
Kyrkjekontoret
Telefon 32 02 90 00
Bankgiro: 2324 07 12296


Gol Kommunehus
           E-post: kyrkja@gol.kommune.no   Org.nr: 976 989 988



Gamlevegen 4

 



3550 Gol


